
 6 Mei 2008

Bobby van Jaarsveld
Beste Bobby
MY ERFENIS MY TROTS

Die bou van die nuwe Erfenissentrum op die Voortrekkermonument Erfenisterrein het reeds ver ge​vorder.  In die Erfenissentrum gaan die totale geskiedenis van die Afrikaner sedert die begin van die twintigste eeu uitgebeeld word.  Die positiewe rol wat die Afrikaner gespeel het, en steeds speel, om Suid-Afrika te help ontwikkel, sal hier wetenskaplik, objektief en nie-pro​pa​​gan​dis​ties  uitgewys word.  Voldoende argief-, bibilioteek- en navorsingsfasiliteite sal daar​gestel word vir open​bare gebruik. Deurlopende navorsing gaan ook hier oor Afrikaner- en Afrikaans​verwante aspekte gedoen word en die inligting sal in die toekoms vir die Afrikaner en die breë Afrikaanse gemeenskap van groot waarde wees. Die totale boukoste van die projek be​​loop meer as R11.8 milj, waarvan bykans R10 milj reeds deur die Erfenisstigting ingesamel is.

Die Voortrekkers nooi nou elke Afrikaner uit om hierdie Erfenissentrum ook deel van sy eie erfenis te maak. ‘n Massa fondsinsameling word vanaf 1 Mei 2008 landswyd geloods om die uit​staande boukoste in te samel. Alle Afrikaner organisasies, Afrikaanse skole, Afrikaanse instel​lings, Afrikaanse kerke, Afrikaanse kunstenaars, Afrikaanse radio- en televisiestasies asook besighede word hiermee vriendelik opgeroep om aktief aan hierdie projek deel te neem.  

Kan julle asseblief tydens optredes en op julle webtuistes individue aanmoedig om persoonlik bydraes te maak en aktief aan die SMS veldtog deel te neem!

Enige bedrag kan in die Erfenisfonds se bankrekening geplaas word waarvan die besonder​hede op die webblad van Die Voortrekkers geplaas is:  www.voortrekkers.org.za
Vir ‘n donasie van R5 kan ‘n SMS met die woord Erfenis gestuur word na nommer 36196.

Op Die Voortrekkers se webblad en in die nasionale pers sal deurlopend van die vordering van hierdie projek verslag gelewer word.  Name van skenkers en organisasies sal deurgans vermeld word.

“Ons kan doen met ‘n miljoen!”.  Kom ons wys dat ons trots Afrikaners is!

Groete

